
10 turmål i Gjemnes 

Storlandet 

Stokknoken  811 m.o.h.
	UTM 32 Euref89 EPSG:32632

	Nord: 6980720.43
Øst: 434554.43


Tilkomst

Skogsveg ca 300 m før

Maihaugen i retning

Høgset. Parker ved

Maihaugen, eller i

enden av skogsvegen(ved bom)
Gradering av turen

Middels tung tur.
Turskildring
Følg skogsvegen i ca 2 km Ta av til høgre inn i skogen ca 50 m før skogsvegen sluttar. Stien går først

i nokså bratt terreng før det flatar ut og går over i forholdsvis tørt myrlendt terreng. Der det flatar ut

kan ein gjerne ta til venstre og gå ut på Snipa. Her har ein luftig utsikt

over Grønsetbygda og vidare mot Bergsøya og Frei. Det blir sagt at sprekken i Snipa

blir større for kvart år, og at fjellhammaren vil ramle ned ein gong i framtida (det er

ingen fare for at dette skjer med det første!). Vidare går turen opp til toppen av

Stokknoken. Det går mange sauestiar oppover mot toppen, men ein treng ikkje følgje

desse då terrenget er fast og fint å gå i. På toppen er det ein stor varde (men ikkje

bok). Utsikten er flott, ein ser Reinsfjellet og mykje av dei indre delar av kommunen.

Det vart brent «tusenårsvarde» på Stokknoken nyttårsaften 1999/2000.
Bergsøya

Varden på Bergsøya 278 m.o.h.
	UTM 32 Euref89 EPSG:32632

	Nord: 6984100.95
Øst: 441104.40


Tilkomst

Ta av frå E39 på Halset og følg

kommunevegen nordover, eller ta

av frå E39 på Berge (skilta til

«Måløy») og følg kommunevegen

sørover til skogsvegen på «Høgdå».

Skogsvegen er låst

Gradering av turen

Lett familietur.
Turskildring

Ruta følgjer skogsvegen heilt til endes. Vidare langs merka sti mot toppen. Stort sett tørt og

lett skogsterreng. Ved varden er det utlagt kasse med bok. Herifrå er det fin utsikt.

Tilbake kan turen godt leggast mot sørvest til Brandhaugen. Noko myrlendt, men fint å gå.

Retur same vegen du gjekk opp.

Osmarka:




Duålisetra 370 m.o.h.
	UTM 32 Euref89 EPSG:32632

	Nord: 6972554.91
Øst: 440322.60


Tilkomst

Ta av frå riksveg 665 på Heggem ved vegskilje

mot Hanaset/Natursti. Etter ca 500 m tek du av

til venstre på bomveg mot Heggemsetra. Her er

det parkeringsplass. Turen kan nedkortast ved at du kjører ca 1,5 km ut til Infotavle (bomveg)

Gradering av turen.

Dette er ein lett og fin familietur

på gode stiar og skogsvegar.

Passar særs godt for familiar med små barn.

Turskildring

Frå infotavla følgjer du merka løype. NB! Hugs å ta til venstre i første vegkryss.

Løypa følgjer skogsveg opp til vegskilje mellom Heggemsetra og Duålisetra. Ruta til

Duålisetra går på godt merka sti opp gjennom skogen før du kjem inn på sjølve

seterstølen. Kasse med bok på bjørk i utkanten av seterstølen på austsida ved infotavle

litt ovanfor seterhusa. Det går godt merka sti vidare ca 500 m til «Stortolla»

(Norges største bartre). Langs heile naturstien står informasjon om dyr og planteliv i

område. Turen tilbake går over Heggemsetra, her finn du informasjon om seterdrift i området
.
Torvik:



Reinsfjellet  994 m.o.h.
	UTM 32 Euref89 EPSG:32632

	Nord: 6978332.67
Øst: 445511.21


Tilkomst

1. Start som ruta til Orsetsetra (sjå eigen turskildring)

2. Start frå Furuhaugen i Torvikdalen. Parkering ved bommen på vegen til Reinsfjellet.

Gradering av turen

1. Å gå på Reinsfjellet over Orsetsetra må reknast som ein noko over middels familietur, men fullt overkommeleg. (2 - 3 timar)

2. Turen langs bilvegen, er noko lettare, men kanskje meir kjedeleg. (2 - 3 timar)

Turskildring

Frå toppen av Reinsfjellet har vi ei av dei flottast rundskue i heile distriktet.

I godt vær skal ein kunne sjå sju kyrkjespir.

Dette er nok grunnen til at Televerket i si tid plasserte TV-sendaren her.

1. Sjølv om turen over Orsetserta er ein lang tur, så er det svært mange som tek denne

ruta mot toppen. Frå Orsetsetra går det ein skogsveg som er merka i vegkryss. Etter ca

500 m går vegen over i sti som er merka. Nedanfor hyttene som ligg under

Reinsfjellet, kan ein velje to ruter mot toppen. Den mest brukte er ruta som dreier til

høgre for hyttene og tar den siste svært bratte vegen omtrent midt på fjellet. Her går

det ein sti som er merka i starten. Det andre valet ein kan ta, er å gå til venstre for

hyttene og gå heilt til ein ser ned mot Svanavollen. Ein går så opp eggen av fjellet

(«Kjølen»). Det er svært bratt og strevsamt og er ikkje tilrådeleg for folk med høgdeskrekk.

2. Den andre hovedruta mot toppen går langs bilvegen frå Torvikdalen. Ein går da opp

mot toppen på andre sida enn om ein går over Orsetsetra. Vegen er god å gå på og

har jamn stigning heile vegen. Ca 100 m sørvest for tårnet er det kasse med bok

(trimpost til Torvikbukt IL)
Holtasetra 250 m.o.h.
	UTM 32 Euref89 EPSG:32632

	Nord: 6979168.82
Øst: 440335.33


Tilkomst

Du kan køyre bil fram til Holten, eller parkere ved Gjemneshallen og gå opp vegen til Torvikdalen for deretter å ta av i den øverste svingen

Gradering av turen

Dette er ein lett og fin tur. Normal gangtid frå Holten er ca 25 min
.

Turskildring

Ta av frå vegen over Holten ved skogsveg. Skogsvegen deler seg i to etter at du har gjort unna halve turen.

Skal du til Holtasetra, må du ta av til venstre. Heile turen går etter god skogsveg med jamn stigning. Kasse med bok på setra.

Angvik:


Randa  315 m.o.h.
	UTM 32 Euref89 EPSG:32632

	Nord: 6974993.55
Øst: 451370.20

	

	


Tilkomst

1. Start frå skogsvegen ved Skjølsvik, ca 1 km frå Angvik mot Flemma 

2. Alternativt kan turen startast frå skogsvegen i Sollilia. 
Gradering av turen

Ein lett og fin familietur.

Turskildring

1. Turen frå Skjølsvik går først etter god skogsveg. Vidare følgjer du god, men umerka sti mot toppen. Mesteparten av turen går i tørt skogsterreng.
2. Parker i enden av skogsbilvegen nordaust for Sollilia. Følg traktorvegen vidare opp mot ryggen. Følg ryggen vestover mot posten som ligg på toppen. 
Skeidsdalen 
Raudberget  640 m.o.h.
	UTM 32 Euref89 EPSG:32632

	Nord: 6974869.69
Øst: 435945.28


Tilkomst

1. Kjør bomvegen(Skeidsetervegen)frå «Myra» i Skeidsdalen til endes. Her er det ein liten parkeringsplass.
2. Parker ved lunneplassen ved skogsvegen til Sjømælingsetra («Buå»).

 Gradering av turen

Middels familietur, som er noko bratt på slutten
Turskildring

1. Ved parkeringsplassen i enden av Skeidsetervegen står det skilt til Raudberget og stien er merka. Første etappe går opp langs bekken mot Tørrisetskaret. Stort sett tørt og fint å gå. Frå Tørrisetskaret går du til høgre (mot nord aust) opp langs ein heller bratt rygg rett opp til Raudberget.
2. Dersom du startar ved «Buå», følgjer du skogsvegen fram til du møter stien frå Skeidsetervegen like under Tørrisetskaret.

Raudberget er ei nedlagd lita gruve. Her finn du restar frå anleggstida med gruvegangar og restar av anleggshytta. Gruva var sist i drift i perioden 1916 til 1918.

Batnfjord:

Indergårdsnebba  763 m.o.h.

	UTM 32 Euref89 EPSG:32632

	Nord: 6972403.17
Øst: 433362.89


Tilkomst/Parkering

1. På sommarføre: Bomveg frå Silset til Innergardssetra,. Parker på setra. 
2. På vinterføre: Parkeringsplass på Silset.
Gradering av turen

På sommarføre er dette ein middels lett tur med utgangspunkt frå Innergardssetra. På vinterføre noko tyngre skitur med utgangspunkt frå Silset.

Turskildring

1. På sommarføre kan ein køyre bil til Innergardssetra. Følg stien i retning Litlvatnet.

Ta av litt ovanfor siste hytte. Stort sett god sti ( ikkje merka). Bok i kasse i varden på toppen. Flott utsikt over Batnfjorden og Romsdalsfjella. Turen tilbake kan leggast om Steinmerra (772 m.o.h.) og Mannen/Mana (785 m.o.h.). På vinterføre bør ein være obs på snøskavl i skaret mellom Innergardsnebba og Steinmerra. 
2. Turen kan også starte frå Hans Olav Høgset på Indergarden. Følg da skogsveg og gammel seterveg til Hestskaret. Herifrå går du rett mot toppen. Noko bratt rute, men grei å gå.


Astadvatnet 250 m.o.h.
	UTM 32 Euref89 EPSG:32632

	Nord: 6976609.05
Øst: 431315.29

	

	


Tilkomst/Parkering

Kjør opp vegen til Solsida boligfelt og parker på parkeringsplassen i øverste sving.
Turskildring

Start ved parkeringsplassen øvst i Solsida. Følg traseen til lysløypa første delen. Vidare på skogsveg

og sti til Astadvatnet. Bok i kasse ved vegskilje til Harstadfjellet.
Flemma: 

Flemsetervatnet/ Samendalsbekken  250 m.o.h.  tilrettelagt for funksjonshemma 
	UTM 32 Euref89 EPSG:32632

	Nord: 6977548.26
Øst: 449579.15

	

	


Parkering/tilkomst turskildring
Parkering på Flemsetra 

Frå Flemsetra etter skogsveg mot Flemsetervatnet. Deretter på skogsveg langs austsida av vatnet. Posten ligg ved bekken i enden av vegen.  
POSTADRESSE
TELEFON
TELEFAX

6631 BATNFJORDSØRA
71 29 11 11
71 29 11 99

